ᐊᕐᕌᒍᑕᒫᑦ ᓇᐃᓈᖅᓯᒪᔪᑦ ᐅᓂᒃᑳᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᖅᑎᒻᒪᕇᑦ ᖃᐅᔨᓴᕈᑎᖏᓐᓄᑦ ᓚᐃᓴᓯᒥᒃ ᑎᒍᒥᐊᖅᑎᑦ
ᐱᓕᕆᐊᖑᔪᖅ ᐊᑎᖓ: ᐃᒪᕕᖕᒥ ᓴᐳᓐᓂᐊᕈᑎᓄᑦ ᐸᕐᓇᐅᑎ 2.0 ᖃᐅᔨᒪᐅᑎᒃᓴᐃᑦ ᓯᒡᔭᑦ ᓄᓇᓐᖑᐊᓕᐊᑦ
ᐱᓕᕆᐊᖑᔪᒧᑦ ᓯᕗᓕᐅᖅᑎᑦ/ᐱᓕᕆᖃᑎᒌᑦ ᐅᑯᐊ: ᕙᓗᓕ ᒍᐃᓐᔭ (ᐊᖓᔪᖅᑳᖓᑦ); ᔫᕼᐊ ᓯᓐ (ᐱᓕᕆᖃᑕᐅᔪᖅ)
ᐱᓕᕆᐊᖑᔪᖅ ᐊᑯᓂᐅᑎᒋᓂᖓ:  ᐃᒪᕕᖕᒥ ᓴᐳᓐᓂᐊᕈᑎᓄᑦ ᐸᕐᓇᐅᑎ 2.0 ᖃᐅᔨᒪᐅᑎᒃᓴᐃᑦ ᓯᒡᔭᑦ ᓄᓇᓐᖑᐊᓕᐊᑦ ᐱᓕᕆᐊᖑᔪᖅ ᑮᓇᐅᔭᒃᓴᖃᖅᑐᖅ 9 ᐊᕐᕌᒍᓄᑦ ᑕᐃᑲᖓᓂᑦ 2022-23 ᑎᑭᓪᖢᒍ 2030-31. ᐅᓇ ᐱᓕᕆᐊᖑᔪᖅ ᒫᓐᓇ ᐱᖃᑎᒋᓕᖅᑕᖓ ᐊᕐᕌᒍ ᐊᒻᒪᓗ 2023 ᓄᓇᒦᔾᔪᑎᕗᑦ ᓯᕗᓪᓕᖅᐸᐅᓚᐅᖅᑐᖅ ᑕᒪᑐᒧᖓ ᐱᓕᕆᐊᕆᔭᑦᑎᓐᓄᑦ. ᓱᓕ ᐱᒋᐊᓕᓵᑦᑎᐊᖅᑐᒍᑦ ᐸᕐᓇᐃᕙᓪᓕᐊᓂᕐᒦᑦᑎᑐᒍᑦ, ᑭᓯᐊᓂ ᓯᑎᐱᕆ 2024, ᐅᓇ ᐃᓕᑦᑎᕕᒋᓇᓱᖕᓂᐊᖅᑕᕗᑦ ᐃᓂᑦᑎᓐᓂ ᓂᒋᐊᓂ ᓯᒡᔭᖓ ᑭᓐᖓᐅᖅ (ᔪᓚᐃ); ᓯᒡᔭᖏᑦ ᐃᖃᓗᐃᑦ (ᔪᓚᐃ) ᐊᒻᒪᓗ ᓯᒡᔭᖏᑦ ᑲᖏᖅᖠᓂᖅ/ᐃᒡᓗᓕᒑᕐᔪᒃ ᐊᒻᒪᓗ ᖃᒪᓂᑦᑐᐊᖅ (ᐋᒍᓯ).
ᐱᓕᕆᐊᖑᔪᖅ ᑭᓱᓕᕆᓂᖓ: ᐅᓇ ᐱᔾᔪᑎᓪᓗᐊᑕᖓ ᓯᒡᔭᓂᒃ ᓄᓇᓐᖑᐊᓕᐅᖅᖢᑎᒃ ᐊᒻᒪᓗ ᐊᕕᒃᑐᖅᓯᒪᓪᓗᒋᑦ ᐱᓕᕆᕙᓪᓕᐊᔪᑦ ᓄᐊᑦᑎᕙᓪᓕᐊᓗᑕ ᑕᒪᒃᑯᓂᖓ ᐊᐅᓚᑦᑎᔾᔪᑎᒃᓴᓄᑦ ᐃᑲᔫᑎᒃᓴᐃᑦ ᐃᒡᔭᐃᑦ ᓴᓗᒻᒪᖅᓴᖅᑕᐅᓗᑎᒃ ᐊᒻᒪᓗ ᖃᐅᔨᓇᓱᑦᑎᐊᕈᑎᒃᓴᐃᑦ ᐱᓕᕆᖃᑎᒌᒃᑐᓂᑦ ᐊᑐᖅᑕᐅᒐᔭᖅᑐᑦ ᑕᕆᐅᕐᒥ ᐅᖅᓱᐊᓗᖕᒥᒃ ᑯᕕᔪᖃᖅᑎᓪᓗᒍ. ᐅᓇ ᐱᒻᒪᕆᐅᓂᖅᐹᖅ ᐊᑐᖅᑕᐅᓪᓗᓂ ᖃᐅᔨᒪᑎᑦᑎᔾᔪᑎᑦ ᐱᓕᕆᐊᖃᖅᖢᓂ ᐅᖅᓱᐊᓗᒃ ᑯᕕᑎᓪᓗᒍ ᐱᑐᐃᓐᓇᕆᐊᖃᓕᖅᓯᒪᓂᕐᒧᑦ ᐊᒻᒪᓗ ᖃᓄᖅ ᐱᓕᕆᔭᐅᓂᐊᕐᓂᖓᓄᑦ ᐊᑐᖅᑕᐅᔪᓐᓇᖅᑐᓂᒃ ᐱᑐᐃᓐᓇᕆᐊᖃᑲᐅᑎᒋᔪᓂᒃ ᒫᓐᓇᒨᖓᓕᖅᓯᒪᑦᑎᐊᖅᑐᑦ ᓄᑖᑦ ᓯᒡᔭᐃᑦ ᖃᓄᐃᓕᖓᓂᖏᑦ. ᐅᑯᐊ ᓯᕗᓂᐊᒍᑦ ᓯᒡᔭᐃᑦ ᓴᓗᒻᒪᖅᓴᖅᑕᐅᓗᑎᒃ ᐊᒻᒪᓗ ᖃᐅᔨᓇᓱᑦᑎᐊᕈᑎᒃᓴᐃᑦ ᓯᒡᔭᓂᒃ ᐊᕕᒃᑐᖅᓯᒪᓪᓗᑎᒃ ᐃᓚᖃᖅᑐᑦ ᖃᐅᔨᒪᐅᑎᒃᓴᐃᑦ ᓯᒡᔭᓂᒃ ᓲᕐᓗ ᓯᒡᔭ ᖃᓄᕆᑑᕙ ᐊᒻᒪᓗ ᐋᕿᒃᓯᒪᓂᖓ, ᓄᓇᐅᑉ ᖄᖓ ᐊᒻᒪᓗ ᐱᕈᖅᑐᖏᑦ ᑭᓲᖕᒪᖔᑕ, ᐊᒻᒪᓗ ᑕᐃᒪᐃᓕᖓᔪᑦ ᓴᕿᑕᐅᒐᒥᒃ ᓯᒡᔭᐃᑦ ᖃᖓᑕᓪᓗᑎᒃ ᐊᑐᖅᑕᐅᔪᓂᑦ. ᑕᐃᒪᐃᑦᑐᑦ ᖃᐅᔨᒪᑎᑦᑎᔾᔪᑎᒃᓴᐃᑦ ᐊᑐᖅᑕᐅᓂᐊᖅᑐᑦ ᓯᕗᓂᐊᓂ ᖃᓄᐃᓕᔪᖃᓚᐅᖅᑎᓐᓇᒍ ᐸᕐᓇᐃᓯᒪᔾᔪᑕᐅᓗᑎᒃ, ᐊᒻᒪᓗ ᑕᐃᑲᓂ ᑕᐃᒪᓕᔪᖃᖅᐸᑦ ᑭᕕᔪᓂᒃ ᑲᒪᔭᕆᐊᖃᓕᕐᓗᑎᒃ. ᐅᑯᐊ ᖃᐅᔨᓴᕈᑎᑖᑦ ᐊᑑᑎᖃᒻᒪᕆᒃᑐᑦ ᖃᐅᔨᒪᔾᔪᑎᒃᓴᓄᑦ ᓂᕐᔪᑎᓂᒃ ᐊᒻᒪᓗ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᐅᓚᑦᑎᔾᔪᑎᒋᓂᐊᕐᓗᒋᑦ. ᐱᓯᒪᓪᓗᒋᑦ ᑖᒃᑯᐊ ᖃᐅᔨᒪᔾᔪᑎᒋᔪᓐᓇᖅᑐᑦ ᓯᕗᓂᐊᓂ ᖁᕕᔪᖃᕐᓂᐊᖅᑐᖅ ᖃᐅᔨᒪᓇᖅᑎᓪᓗᒍ ᓯᕗᓪᓕᐅᑎᔭᕆᐊᓕᑦ ᓄᓇᐃᑦ ᓴᓗᒻᒪᖅᓴᕐᕕᐅᓂᐊᖅᑐᑦ ᐊᒃᑐᖅᑕᐅᒐᔭᖅᑐᓂᒃ.
ᐱᓕᕆᐊᖑᔪᖅ ᑕᒪᐃᓐᓄᑦ ᑐᑭᓕᐅᕈᑎᒋᕙᓪᓕᐊᔭᖓ ᐊᒻᒪᓗ ᖃᐅᔨᓴᕈᑎᑦ ᐊᐱᖁᑎᖏᑦ: ᐅᓇ ᑐᕌᖅᑕᖅ ᓄᐊᑦᑎᓗᑎᒃ ᐊᑑᑎᖃᖅᑐᓂᒃ ᓯᒡᔭ ᑐᓴᐅᒪᔾᔪᑎᒃᓴᑦ ᖃᐅᔨᒪᔾᔪᑎᒃᓴᑦ ᐊᒻᒪᓗ ᓴᕿᑦᑎᓗᑎᒃ ᓯᒡᔭᑦ ᑭᓱᖃᕐᒪᖔᑕ ᖃᐅᔨᒪᔾᔪᑎᒃᓴᓂᒃ, ᑕᒪᐅᓐᓇ ᐊᑦᑎᓈᕐᓗᑎ ᖁᓕᒥᒎᓕᒃᑯᑦ ᖁᓛᓂᑦ ᐃᓕᑦᑎᐊᕋᓱᒃᓗᒋᑦ ᐃᓂᖏᑦ ᓴᕿᑉᐸᓪᓕᐊᔪᑦᑕᐅᖅ ᑕᕐᕆᔭᐅᓯᐅᕈᑎᒃᑯᑦ ᐊᒻᒪᓗ ᐊᔾᔨᖑᐊᖃᖅᑐᑦ ᓯᒡᔭᐃᑦ ᑭᓱᖏᑦ. ᖃᖓᑕᓪᓗᑕ ᐱᓕᕆᓚᐅᖅᑐᒍᑦ ᐃᕗᓯᒪᑎᓪᓗᒍ ᖃᐅᔨᑦᑎᐊᕐᓂᐊᕋᑦᑕ ᑎᑭᐅᒪᔭᖓᓂᒃ ᐃᒪᐅᑉ ᐊᐅᓪᓗᑎᓪᓗᒋᑦ ᖁᓛᓂᑦ ᑎᓂᓐᓂᐊᐅᖃᑦᑕᖅᑐᑦ ᐊᒻᒪᓗ ᐅᓕᓐᓂᐅᖃᑦᑕᖅᑐᑦ. ᑕᐃᒪᓗ ᓯᒡᔭᓂᒃ ᖃᐅᔨᒪᔾᔪᑎᒃᓴᓂᒃ ᓄᐊᑦᑎᔭᕇᕋᑦᑕ, ᐅᑯᐊ ᑎᑎᕋᖅᓯᒪᔪᑦ ᓂᐱᓕᐅᖅᓯᒪᔪᑦ ᐃᓗᐊᓃᑦᓂᐊᖅᑐᑦ ᓄᓇᐃᑦ ᐊᓯᕈᖅᑕᖅᐸᒃᑐᑦ ᖃᐅᔨᓴᕈᑎᓂ ᑕᒪᒃᑯᐊ ᐋᕿᒃᓱᖃᓯᐅᑎᓗᒋᑦ ᖃᐅᔨᒪᔾᔪᑎᒃᓴᖅᑖᑦ. ᓯᒡᔭ ᐊᕕᒃᑐᖅᓯᒪᓂᖓᓄᒃ ᐱᓕᕆᐊᖑᔪᖅ ᐊᑐᓂ ᑐᑭᓕᐅᕆᐊᓕᑦ ᒪᓕᒃᑎᓪᖢᒋᑦ ᑕᕐᕆᔭᐅᓯᐅᖅᓯᒪᔪᓂᒃ ᐊᒻᒪᓗ ᓄᓇ ᓇᒦᓐᓂᖓᓂᒃ ᓇᓗᓇᐃᖅᓯᒪᔪᑦ ᐊᔾᔨᖑᐊᑦ. ᑭᖑᓪᓕᖅᐹᖅᓯᐅᑎ ᐱᔭᕇᕈᑎᒋᔭᕗᑦ ᓇᓗᓇᐃᑦᑎᐊᖅᓯᒪᕗᑦ ᓄᓇᐃᑦ ᖃᐅᔨᓴᕈᑎᑖᑦ ᐃᑯᐊᓗ ᓇᓗᓇᐃᔭᖅᓯᒪᔪᑦ ᐊᑐᓂ ᐃᒡᔭᐃᑦ ᐃᓗᐊᓂ ᐊᒻᒪᓗ ᐊᑕᔪᑦ ᐃᑳᕆᐊᓕᑦ ᓯᒡᔭᐃᑦ ᐊᒻᒪᓗ ᐊᑕᑯᑖᒃᑐᑦ.  
ᐸᕐᓇᒃᓯᒪᔭᕗᑦ ᓄᓇᒥ ᖃᐅᔨᓴᕈᑎᑖᕈᓯᖅ: ᓄᐊᑦᑎᓪᓗᓂ ᐊᑑᑎᖃᖅᑐᓂᒃ ᓯᒡᔭᓂᒃ ᖃᐅᔨᒪᔾᔪᑎᒃᓴᓂᒃ ᐊᒻᒪᓗ ᓴᕿᑦᑎᓪᓗᓂ ᓯᒡᔭᐃᑦ ᐊᔾᔨᖑᐊᖏᑦ ᖃᓄᕆᑦᑑᖕᒪᖔᑕ ᓯᒡᔭᐃᑦ ᑭᓱᖃᕐᒪᖔᑕᓗ, ᐊᑦᑎᓈᖅᖢᑕ ᖁᓕᒥᒎᓕᒃᑯᑦ ᐃᓕᑦᑎᓇᓱᓚᐅᖅᑐᒍᑦ ᐃᓂᖏᓐᓂ ᑕᕐᕆᔭᐅᓯᐊᕆᓪᓗᒋᓪᓗ ᐊᒻᒪᓗ ᐊᔾᔨᓕᐅᖃᑦᑕᖅᖢᒋᑦ ᑭᓱᖃᕐᒪᖔᑕ ᓯᒡᔭᐃᑦ. ᖃᐅᔨᓴᕈᑎᑖᖅᐸᓪᓕᐊᓂᖅ-ᓄᐊᑦᑎᓂᖅ ᐱᓕᕆᖃᑎᒌᓚᐅᖅᑐᑦ ᒪᕐᕉᒃ ᐃᓅᒃ: 1) ᑕᕐᕆᔭᐅᓯᕆᔨ ᐊᑐᓚᐅᖅᑕᖏᑦ ᑕᕐᕆᔭᐅᓯᐅᖅᐸᓪᓕᐊᓗᒋᑦ ᐊᒻᒪᓗ ᑐᓴᖅᓴᐅᔪᑦ ᐅᖃᐅᓯᑦ ᐱᔾᔪᑎᒋᓪᓗᒍ ᓯᒡᔭᐃᑦ ᖃᓄᕆᑑᓂᖏᑦ, ᐊᒻᒪᓗ 2) ᐊᔾᔨᓕᐅᕆᔨ/ᐊᖁᑎ ᐊᐅᓚᑦᑎᓚᐅᖅᑐᖅ ᐊᔾᔨᓕᐅᕆᑎᓂᒃ, ᓇᒧᖓᕆᐊᖃᕐᓂᖓᓂᒃ ᖃᖓᑕᓲᖅᑎ ᐅᖃᐅᑎᖃᑦᑕᓚᐅᖅᑕᖓ, ᐊᒻᒪᓗ ᑕᒻᒪᕇᒃᑯᑦ ᑎᑎᕋᖅᓯᒪᑦᑎᐊᕐᒪᖔᑕ. ᐅᓇ ᖃᖓᑕᓲᖅᑎ ᖁᓕᒥᒎᓕᖕᒥᒃ ᐱᔭᒃᓴᖃᖅᑐᖅ ᖁᓕᒥᒎᓕᒃ ᓱᒃᑲᓴᖅᑎᓗᐊᖅᑕᐃᓕᒪᓗᒍ ᐊᒻᒪᓗ ᐅᖓᓯᒃᑐᓕᐊᕈᓐᓇᖅᑐᖅ ᓯᒡᔭᑎᒍᑦ (ᖃᓂᒋᔮᓂ 60-70 ᓈᑦᔅ, 200-300 ᕕᑦ ᐅᖓᓯᖕᓂᖓ ᓄᓇᒥᑦ ᖁᓛᒍᑦ ᐃᒪᐃᑦ, ᐊᒻᒪᓗ 300 ᕕᑦ ᓯᒡᔭᖂᕈᓐᓃᕋᖓᒥᒃ). ᐅᓇ ᑕᕐᕆᔭᐅᓯᐅᕈᑎ ᐊᐅᓪᓗᑎᓚᐅᖅᑐᖅ ᖁᓛᓂᒃ ᐅᓕᑦᑕᕐᕕᖓᑕ ᑎᓂᑦᑕᕐᕕᖓᑕ.
ᖃᐅᔨᓴᖅᑐᓂᑦ ᖃᓄᐃᓕᐅᕈᑕᐅᔪᑦ ᐱᓕᕆᐊᖑᓚᐅᖅᑐᑦ ᐊᕐᕌᓂᓂᑦ:  ᓄᓇᒥ ᐱᓕᕆᖃᑎᒌᑦ, ᐅᑯᐊᖑᔪᑦ ᕙᓗᓕ ᒍᐃᓐᔭ ᐊᒻᒪᓗ ᔫᕼᐊ ᓯᓐ, ᐱᓕᕆᐊᖃᓚᐅᖅᑐᑦ ᒪᕐᕈᐃᖅᖢᑎᒃ ᓄᓇᒥ ᓴᓇᔭᖅᑐᖅᓯᒪᔪᑦ, ᓯᕗᓪᓕᖅ ᐊᑐᓂ ᐋᒍᓯ ᐊᒻᒪᓗ ᓯᑎᐱᕆ 2023. ᐊᒻᒪᓗ ᓄᐅᑦᑎᓪᓗᑎᒃ ᓄᓇᒥᒃ ᐊᔾᔨᖑᐊᑦ, ᐱᓕᕆᖃᑎᒌᑦ ᓄᐊᑦᑎᓚᐅᖅᑐᑦ ᑕᒻᒪᕇᒃᑯᑎᑦᑎᒍᑦ ᓄᓇᒥ ᖃᐅᔨᓴᖅᖢᑎᒃ ᐃᑲᔫᑎᓂᐊᖅᑐᑦ ᓴᕿᑕᐅᕙᓪᓕᐊᓂᖏᓐᓄᑦ ᓄᓇᓐᖑᖃᑦ ᐊᑐᖅᓯᓪᓗᑎᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔨᖑᐊᓂᒃ.  

2023 ᓄᓇᓐᖑᐊᓕᐅᖅᑐᑦ ᓇᐃᓈᖅᓯᒪᔪᖅ:
	ᑕᕿᖅ-ᐊᕐᕌᒍ
	ᐊᑯᓂᐅᑎᒋᓂᖏᑦ ᐅᓪᓗᑦ ᓄᓇᓐᖑᐊᓕᐅᖅᑐᑦ
	ᓯᒡᔭ ᐅᐸᒃᑕᒃ (ᑭᓚᒦᑕᔅ)
	ᑲᑎᓪᖢᒋᑦ ᖃᖓᑕᔪᑦ ᐊᑯᓂᐅᓂᖓ (ᐃᑲᕐᕋᑦ)
	ᐊᔾᔨᖑᐊᑦ ᐊᔾᔨᓕᐊᖑᔪᑦ

	ᐋᒍᓯ 2023
	7
	2,971
	39.6
	43,000

	ᓯᑎᐱᕆ 2023
	6
	2,321
	17.9
	31,862

	ᑲᑎᓪᖢᒋᑦ
	13
	5,292
	57.5
	74,862



ᐋᒍᓯ 2023 ᓇᐃᓈᖅᓯᒪᔪᖅ:
ᑕᐃᑲᓂ ᐋᒍᓯ 2023, ᓄᓇᓐᖑᐊᓕᐅᖅᑐᑦ ᐱᓕᕆᖃᑎᒌᑦ ᖁᓕᒥᒎᓕᒃᑯᑦ ᖃᐅᔨᓴᓚᐅᖅᑐᑦ ᖃᓂᒋᔭᖓᓂ ᐃᖃᓗᒃᑑᑦᑎᐊᖅ ᐃᑲᔪᖅᑕᐅᓪᓗᑎᒃ ᓄᓇᒥᐅᑕᓕᕆᔨᒃᑯᑦ ᑲᓇᑕ ᓄᓇ ᐊᐅᒍᓐᓇᓐᖏᑦᑐᖅ ᐱᓕᕆᑎᑦᑎᔾᔪᑕᐅᔪᖅ ᐃᖅᑲᓇᐃᔭᖅᑎᖏᑦ, ᐅᑯᐊᓗ ᐅᑭᐅᖅᑕᖅᑐᒥ ᖃᓄᐃᓕᐅᕆᐊᖃᖅᑐᓄᑦ ᐃᑲᔪᓲᑦ ᓲᕐᓗ ᐅᖅᓱᒃᓴᓂᒃ ᐊᒻᒪᓗ ᖁᓕᒥᒎᓕᖕᓂᒃ ᓵᑕᖅᓯᑎᑦᑎᓪᓗᑎᒃ. ᐅᑯᐊ ᐱᓕᕆᖃᑎᒌᑦ ᓯᒡᔭᓂᒃ ᓄᓇᓐᖑᐊᓕᐅᖅᑐᑦ ᖁᓕᒥᒎᓕᒃᑯᑦ ᐊᒻᒪᓗ ᓄᐊᑦᑎᓪᓗᒋᑦ ᓄᓇᒥᑦ-ᐱᓯᒪᔪᓂᒃ ᑕᒻᒪᕇᒃᑯᑎᑦᑎᒍᑦ ᖃᐅᔨᓴᖅᑕᑎᒃ ᐊᑐᖅᖢᒋᑦ ᑕᒪᐃᓐᓂ ᐃᓕᓐᓇᓱᒃᑕᓕᒫᒥᖕᓄᑦ. ᑲᑎᓪᖢᒋᑦ ᖃᓂᒋᔮᓂ 2,970 ᑭᓚᒦᑕᔅ ᓯᒡᔭᐃᑦ ᓄᓇᓐᖑᐊᓕᐊᖑᔪᑦ, ᐊᒻᒪᓗ 43,000 ᑯᓕᒥᒎᓕᖕᒥᑦ ᐃᓂᖃᖅᖢᑎᒃ ᐊᔾᔨᓕᐊᖑᔪᑦ ᐊᒻᒪᓗ 17 ᐃᑲᕐᕋᓄᑦ ᑕᕐᕆᔭᐅᓯᐅᖅᓯᒪᔪᑦ ᓄᐊᑕᐅᓪᓗᑎᒃ. ᐊᒻᒪᓗᑦᑕᐅᖅ, 865 ᓄᓇᒥᑦ ᓄᐊᑕᐅᔪᑦ ᐃᑲᔫᑎᓂᐊᖅᑐᑦ ᐱᕙᓪᓕᐊᑎᑕᐅᔪᓄᑦ ᓴᓇᔭᐅᔪᓄᑦ ᐅᖓᓯᒃᑐᒥᑦ ᖃᐅᔨᓴᕈᑎᖃᖅᖢᑎᒃ. ᑕᐃᑲᓂ ᐋᒍᓯ 21, 2023, ᐱᓕᕆᖃᑎᒌᑦ ᐃᓚᐅᑎᑦᑎᓚᐅᖅᑐᑦ ᐃᖃᓗᒃᑑᑦᑎᐊᖅ ᐆᒪᔪᕐᓂᐊᖅᑎᒃᑯᓂᑦ ᐃᓚᐅᖁᓪᓗᒋᑦ ᓄᓇᓐᖑᐊᓕᐅᖅᑎᓪᓗᒋᑦ ᓯᒡᔭᖏᓐᓂᒃ ᐃᖃᓗᑦᑑᑦᑎᐊᖅ ᐊᒻᒪᓗ ᐊᔪᓚᐅᓐᖏᑦᑐᑦ ᑕᑯᑎᑦᑎᔪᓐᓇᖅᖢᑎᒃ ᓄᓇᓐᖑᐊᓕᐅᕈᓯᕐᒥᒃ ᐊᒻᒪᓗ ᓴᓇᕐᕈᑎᖏᓐᓂᒃ. 

ᓯᑎᐱᕆ 2023 ᓇᐃᓈᖅᓯᒪᔪᖅ:
ᑕᐃᑲᓂ ᓯᑎᐱᕆ 2023, ᓄᓇᓐᖑᐊᓕᐅᖅᑎᑦ ᐱᓕᕆᖃᑎᒌᑦ ᖃᖓᑕᑎᑕᐅᓚᐅᖅᑐᑦ ᖁᓕᒥᒎᓕᒃᑯᑦ ᖃᐅᔨᓴᖅᖢᒋᑦ ᑕᓪᓗᕈᑎᐅᑉ ᐃᒪᖓ ᐊᒻᒪᓗ ᐸᕆ ᓱᓪᓗᐊᓗᐊ ᐃᑲᔪᖅᑕᐅᓪᓗᑎᒃ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ, ᐅᑯᐊᓗ ᐃᓂᖃᕐᑎᑦᑎᓚᐅᖅᑐᑦ ᐊᒻᒪᓗ ᖁᓕᒥᒎᓕᖕᓂᒃ ᐊᑐᖅᑎᑦᑎᓪᓗᑎᒃ. ᐱᓕᕆᖃᑎᒌᑦ ᖃᖓᑕᓚᐅᖅᑕᖓ ᓯᒡᔭᖏᑦ ᓄᓇᓐᖑᐊᓕᐅᖅᖢᒋᑦ ᖁᓕᒥᒎᓕᒥᑦ ᑖᒃᑯᓇᖔᖅᑐᖅ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ ᐊᒻᒪᓗ ᐱᓱᖃᑦᑕᓚᐅᕐᒥᔪᒍᑦ, ᓄᓇᓯᐅᑎᒃᑯᓪᓗ ᐊᒻᒪᓗ ᖁᓕᒥᒎᓕᖕᒥᒃ ᓴᓇᕕᖃᖅᖢᑕ ᑕᒻᒪᕇᒃᑯᑎᖏᑦ ᐊᑐᖅᖢᒋᑦ. ᐱᓕᕆᖃᑎᒌᑦ ᓄᓇᓐᖑᐊᓕᐅᕈᓐᓇᓚᐅᖅᑐᑦ ᖃᓂᒋᔮᓂ 2,320 ᑭᓚᒦᑕᔅ ᓯᒡᔭᓂᒃ, ᑲᑎᑦᑎᓪᓗᑎᒃ 31,862 ᖁᓕᒥᒎᓕᒃᑯᑦ-ᐃᓂᖃᖅᖢᑎᒃ ᐊᔾᔨᓕᐊᑦ ᐊᑐᖅᑕᐅᓪᓗᑎᒃ, ᐊᒻᒪᓗ ᓄᐊᑦᑎᓪᓗᑎᒃ ᖃᓂᒋᔮᓂ 10 ᐃᑲᕐᕋᓄᑦ ᑕᕐᕆᔭᐅᓯᐅᖅᓯᒪᔪᑦ ᓂᐱᓕᐅᖅᓯᒪᔪᑦ. ᐊᒻᒪᓗᑦᑕᐅᖅ, ᓄᐊᑦᑎᓚᐅᖅᑐᑦ 460 ᓄᓇᒦᓪᖢᑎᒃ ᐃᑲᔫᑎᓂᐊᖅᑐᑦ ᐱᕙᓪᓕᐊᑎᑕᐅᔪᓄᑦ ᓴᓇᔭᐅᔪᓄᑦ ᐅᖓᓯᒃᑐᒦᓪᓗᑎᒃ ᖃᐅᔨᓴᕈᓯᑦ. ᐅᑯᐊ ᐱᓕᕆᖃᑎᒌᑦ ᓄᓇᒥ ᐱᒋᐊᓚᐅᖅᑐᑦ ᑕᐃᒪᓗ ᐊᕝᕙᖅ ᐅᓪᓗᖅ ᐃᖃᓗᖕᓂ ᓄᓇᖓᓂᑦ ᓄᐊᑦᑎᓪᓗᑎᒃ ᐊᒻᒪᓗ ᖃᐅᓱᐃᑦᑐᕐᒧᑦ ᐊᐅᓪᓚᖅᖢᑎᒃ ᐊᒻᒪᓗ ᓄᐊᑦᑎᒋᓪᓗᑎᒃ ᓄᓇᒥᑦ ᖃᐅᔨᓴᕈᑎᑖᖅᖢᑎᒃ ᐃᑭᓚᐅᓐᖏᓂᕐᒥᖕᓂ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᒧᑦ, ᐅᓇ ᐱᐊᕆ ᐅᓚᑎᓴᓐ 10 ᐅᓪᓗᓄᑦ, ᑐᓚᓚᐅᖅᑐᒍᑦ ᓯᑎᐱᕆ 19. 

